
ఉ. బాడవచెల్క యొడ్డులను • బట్టిన పచ్చికపట్లఁ బూరి బి

    య్యాలకుబోవు గొల్లజవ• రాం డ్రొడి విండఁగఁ గోసికోసి తా

    రోడక త్రోవఁ బోవుతఱి • నూరిదొరన్  సగబాలు వెట్టుడం

    చాడిన నట్లు సేయఁ గొనినట్టి వినోదము విస్మరింతునే.



ఉ. ప్రొద్దుటిపూట చిట్టడవి • పుంతల నెయ్యురఁగూడి కుమ్మరన్ 

    గ్రద్దరిసుద్దులుం జిలిపి • గంతులు గొంతుక యెత్తి యెద్దియో

    పద్దెము బాడుచున్  నగుటఁ • బాపటపాకులు నూటికఱ్ఱలున్ 

    బొద్దిచివుళ్ళనుం దునుము • పోడిమి నేడును వీడ దాత్మలోన్.



ఉ. పచ్చికపట్ల మంచుబడి • ప్రాతరనేహము నందుఁ బచ్చలన్

    గ్రుచ్చిన పేటముత్తెములు • కూర్చినరీతి వహించ నెంతయున్ 

    మచ్చిక సాలెపుర్వు లిది • మాదని నిక్కుచు జిల్గువల్వలన్

    హెచ్చుగ నచ్చటం బఱచి• రే యని యెంచగనొప్పు చోటులన్

    రచ్చలు సేసితిన్  సుఖత •రంబుగఁ బిన్నలగూడి వేడుకన్.



చ. బలమును నింటిలో జరుగు •బాటును దల్లియుఁ దండ్రియుం దయా

    కలితమనీష బెంచుటయు • గమ్మని నీరును గూరలాకులున్ 

    గలమ సమృద్ధియుం జెరువు • కానయుఁ దాడియుఁ బంటయుం గడుం

    గలిగిన పల్లెటూరు నగు • కాపురమే సుఖమంచు నెంచెదన్.



చ. తలఁచెదఁ జెట్టు లెక్కిన వి • ధానము కొమ్మచు లాగినట్టి విం 

    తలు గిజిగాని గూళ్లొడిసి • తన్నఁగ నెత్తున వ్రేల నూగు గొ

    మ్మలకును గాళ్లుసాచిన క్ర • మంబును మొగ్గలజగ్గు పిల్లలం

    బిలుచుక గ్రక్కునం జిఱుత • బిళ్ళల నాడిన యెల్ల వేడుకల్.



చ. పొలమున కేగి నాటు •పువుబోడులు గొంతుక లెత్తి తుమ్మెదా

    కలకల నవ్వుతా యనుచుఁ • గామమ పుట్టగఁ గర్వు వచ్చె నం 

    చలరగ బాడఁగా వినుచు • నయ్యెడ నయ్యెడ నేతికల్వ పూ

    పులఁ జిరుమంగ నా చిఱుత • పూటలు మూటలు నిష్కకోటికిన్.



ఉ. చక్కని పెద్దచెర్వుదరి• చాయలఁ బట్టిన నాచుపట్ల  బెం

    పెక్కుచుఁ జిత్రకంబళము • పేర్మి వహింపఁగ నెఱ్ఱగల్వ పూ

    లక్కడ నక్కడం బొదలు • సందము గన్గొని యీడువారితోఁ

		 ఈ పేజీలో చివరి మార్పు 22 మార్చి 2022న 04:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

